
 	Վեդի համայնքի ավագանու քննարկմանը ներկայացվող «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶԻ ՎԵԴԻ ՀԱՄԱՅՆՔՈՒՄ 2025 ԹՎԱԿԱՆԻՆ  ԱՂԲԱՀԱՆՈՒԹՅԱՆ  ԵՎ  ՍԱՆԻՏԱՐԱԿԱՆ ՄԱՔՐՄԱՆ  ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ ԿԱՌԱՎԱՐՄԱՆ ՏԵՂԱԿԱՆ ՊԼԱՆԸ ՀԱՍՏԱՏԵԼՈՒ ՄԱՍԻՆ» որոշման նախագիծը մշակվել է «Տեղական ինքնակառավարման մասին» ՀՀ օրենքի 12-րդ հոդվածի 1-ին մասի 9-րդ կետի, 18-րդ հոդվածի 1-ին մասի 20-րդ կետի, «Աղբահանության և սանիտարական մաքրման մասին» ՀՀ օրենքի 3-րդ հոդվածի 1-ին մասի 22-րդ կետի, 4․4 հոդվածի, 13-րդ հոդվածի 1-ին, 2-րդ և 4-րդ մասերի պահանջների կարգավորումների համատեքստում։ 

Իրավական ակտի ընդունման հիմքը և անհրաժեշտությունը.	
Վերը հիշատակված իրավանորմերով սահմանված է մասնավորապես հետևյալը․
· Համայնքի պարտադիր խնդիրներից է համայնքի բնակավայրերի կառուցապատումը, բարեկարգումը և կանաչապատումը, համայնքի աղբահանությունը և սանիտարական մաքրումը, կոմունալ տնտեսության աշխատանքների ապահովումը, ինչպես նաև համայնքային գերեզմանատների պահպանումը և գործունեության ապահովումը,
· Համայնքի ավագանին օրենքով սահմանված կարգով իրականացնում է «Աղբահանության և սանիտարական մաքրման մասին» Հայաստանի Հանրապետության օրենքով նախատեսված լիազորություններ,
· Աղբահանության և սանիտարական մաքրման կառավարման տեղական պլանը հաստատում է համայնքի ավագանին,
· Համայնքի աղբահանության և սանիտարական մաքրման սխեման հաստատում է համայնքի ավագանին։
· Աղբահանության և սանիտարական մաքրման սխեման պարունակում է հետևյալ հիմնական տարրերը՝ առաջացող աղբի ծավալների հաշվարկը, սանիտարական մաքրման ենթակա տարածքները, սանիտարական մաքրման աշխատանքների ծավալները, աղբի հավաքման, պահման և փոխադրման մեթոդներն ու ժամային գրաֆիկները, աղբի տեղադրման, տեսակավորման և վնասազերծման, վերամշակման ու օգտահանման ձևերն ու մեթոդները, անհրաժեշտ մեքենա-մեխանիզմներին ներկայացվող պահանջները, սանիտարական մաքրման ենթակա հուշարձանների տեղակայումը։

Ելնելով վերոգրյալ իրավանորմերի պահանջներից համայնքի ավագանու քննարկմանն է ներկայացվում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶԻ ՎԵԴԻ ՀԱՄԱՅՆՔՈՒՄ 2025 ԹՎԱԿԱՆԻՆ  ԱՂԲԱՀԱՆՈՒԹՅԱՆ  ԵՎ  ՍԱՆԻՏԱՐԱԿԱՆ ՄԱՔՐՄԱՆ  ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ ԿԱՌԱՎԱՐՄԱՆ ՏԵՂԱԿԱՆ ՊԼԱՆԸ ՀԱՍՏԱՏԵԼՈՒ ՄԱՍԻՆ» ավագանու որոշման նախագիծը։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումն այլ իրավական ակտերի ընդունման կամ փոփոխություններ կատարելու անհրաժեշտություն չի առաջացնում:
Իրավական ակտի ընդունման կապակցությամբ  համայնքի բյուջեում եկամուտների և ծախսերի ավելացման կամ նվազեցման մասին.	
Ավագանու որոշման նախագծի ընդունման կապակցությամբ համայնքի բյուջեում ծախսերի և եկամուտների էական ավելացում կամ նվազեցում չի նախատեսվում:
Նախագծով առաջարկվող կարգավորումների բնույթն ու նպատակը և ակնկալվող արդյունքը․
Նախագիծը կրում է Վեդի համայնքի վարչական տարածքում աղբահանության և սանիտարական մաքրման աշխատանքները հնարավորինս դետալացված կանոնակարգելու, պլանում առկա ժամանակացույցով և եղանակով կազմակերպելու, իրականացնելու և կառավարելու, շրջակա միջավայրը բացասական ազդեցություններից պաշտպանելու բնույթ և նպատակ։

